
చెల్వమౌ జోపాట చెవియొగ్గి వినసాగె

     కిలకిల నగి ముద్దుజిలుక సాగె

కూర్చుండి చప్పటు ల్గొట్టి యూగఁగసాగె

     వేడుకల్ జూపి దొగ్గాడసాగె

చేతుల నప్పచుల్ జెయిమన్న జేసాగె

     వడి తప్పటడుఁగుల నిడఁగసాగె



	 







	తే.	
నంతకంతకు దోఁబూఁచు లాడసాగె

నెత్తుకొని దించునపుడు పోర్వెట్టసాగె

బిలుచువారలతొడలపై నిలువసాగె

మాటికతఁ డిట్టు ముద్దులమూట గట్టి.

	శా.	
చుంచుం బుత్తడి ముత్తియాల్ మెలుచుకుచ్చు ల్పచ్చరా లుచ్చులున్

మించం జాలు కడేలుడా ల్గొడల గ్రొమ్మించుం గమిం చుంగరాల్

చంచత్కాంచననూత్నరత్నకృతమౌ జాబిల్లి ఫాలాగ్రమం

దంచత్ప్రీతి చలింప క్రీడఁగొను లోకానందసంధాయియై.

	క.	
దుడదుడ నడుఁగులు దడఁబడ

కడువేడుక నిడుచు తల్లి కడ నాడును నే

యెడ ధర్మ మిటుల భూస్థలి

నడుఁగుల నడిపింతునని యథార్థముదోపన్.

	శా.	
గున్నై మిన్నగు చిల్కతాళ్సరిఫిణీ ల్గొల్సుల్ సరా ల్కుండలాల్

సన్నాజి ల్గురుమా ల్తురాయి మొలనూల్ జూపట్ట నట్టిట్టుమే

ల్వన్నెల్ గుల్కఁగ నాటలాడుతరి నవ్వయ్యార మయ్యారె యే

మన్నాతీరునె కండ్ల పండువలు సేయం జూడఁగానే వలెన్.

	క.	
ఈ చందంబున బాలుం

డాచందనగంధి బెంప సభ్యుదయుండై

యాచందమామతో తుల

దూచం దగు మేని కళలతోఁ బెరుగుతఱిన్.

		 ఈ పేజీలో చివరి మార్పు 2 జూలై 2021న 10:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

